
Geroa Bai talde parlamentarioari atxikitako foru parlamentari María Roncesvalles Solana Arana andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Etxebizitzako, Gazteriako eta Migrazio Politiketako kontseilari Begoña Alfaro andreak Osoko Bilkuran ahoz erantzun dezan:
Geroa Baik bere kezka agertu nahi du, migratzaileentzako nazioarteko babes-eskarien sistemaren eraginkortasun eza dela-eta. Errefuxiatu-estatutua lortzeko izapidea abiarazi nahi dutenek oztopo ugari aurkitu ohi dute lehenbiziko hitzordua lortzeko.
Badakigu eskumen hori estatuarena dela, baina badakigu, halaber, Nafarroako Gobernuari ere  dagokiola, atzerritartasun-alorreko arreta- eta aholkularitza-zerbitzuaren bidez, izapide hori egiteko laguntza behar dutenei laguntzeko ardura. Zerbitzu horrek asilo eta atzerritartasun eskubideari buruzko informazioa ematen du, bai eta eskubide horretatik heldu diren administrazio-prozesuetako laguntza ere. Gure ustez, beraz, Nafarroan eskabide horiek direla-eta egun zer gertatzen den jakiteko datuak eta diagnostiko zehatza dauzkazue.
Hortaz, hirugarren lehendakariorde eta Migrazio Politiken arloko arduraduna zaren aldetik, honako galdera egiten dizugu:
Nafarroako Gobernuko Migrazio Politiken arloko departamentuak nola lagunduko du gainditzen eskabidea izapidetzeko lehenbiziko hitzordua eskatzerakoan asilo-eskatzaileek dauzkaten arazo guztiak?

